
na zemalangezangan aravac a qadaw. i vavaw aken ta sisa tjumatjumaq a kisia, sa nasaceqgalj aravac
a ku varung. pacun aken a pasasasaw ta kinatjaljeqaca a ljavek katua neka nu gerepus a kalevelevan.
samalji aravac aken ta ginati na nagemati ta i kacauan . mayanga pacalivalivat uta tua pinalinguljanan na
gadu a ginaljan nua payuan, azua tu uri djemaljun anga ken tua ku lingedavan a ginaljan. na
mapuzangalan aravac a ku varung, sa namasasasasa a ku vinarungan sa kinemenem aken ta pinaulan nua
nia sikatagaljan tjanuaken.
saljinga tu cemikel a sema ginaljan a kisekaulj ta ku kinituluan, sa mesaseljan tua sikatagaljan a
paljazua ta sengesengan na i ginaljan, sa paledaw a mumalj tua caquan na tja vuvu, sa pacikela cemekau ta

kadjunangan, sa sipasepi tua magacuvucuvng, ulja sepeljuq a levan katua djelian nua kakedrian i ginaljan.

patjara “kitulu tua kakaian”, nuaya! tjalja nanguagan a kemasi ta lumamad a patagilj, saka tucu anga,
mavekelj anga a kinacemekeljan a givuivu anan ta pinayuanan. avan nu sinikapazangal a kitulu a tja
kakedrian kitulu ta tja kai. kumalji tucu, temulutulu a kemasi yuciyin, ini ka namaljenguaq uta tua tja

sipaljazuanan ta tja kai. sa uri kemuda itjen a kinemenem tua tja sikicaquanan tua tja kai a sengesengan.

